
করিয়া নিজ নিজ প্রাঙ্গণ প্রভৃতিকে চতুঃপার্শ্বস্থ জমী অপেক্ষা এক বা দুই ফুট মাত্রায় উচ্চ করিয়া তুলা। আমি দেখিয়াছি, পল্পীগ্রামের কোন কোন গৃহস্থ কোন পুরাতন পুষ্করিণী সংস্কার করিয়া উহার মাটী কোথায় ফেলিবেন, তাহা ঠিক করিতে না পারিয়া উক্তরূপ সংস্কারকার্য্য হইতে বিরত থাকেন। তাহার প্রতিবাসিগণের ঐ রূপ পুষ্করিণী খননের মাটী আগ্রহ করিয়া নিজ নিজ উঠানে ফেলিয়া উঠানগুলিকে উচ্চ করিবার চেষ্টা করা। কর্ত্তব্য। আমার মতে পল্লীগ্রামে দুই প্রকার পুষ্করিণী থাকা উচিত, কতকগুলির চারিদিকে পাড় থাকিবে এবং আর কতকগুলির থাকিবে না। যে সকল পুষ্করিণীর জল ব্যবহৃত হইবে, তাহাদের পাড় থাকা আবশ্বক, নচেৎ মলয়া স্থান ধোয়াজল আসিয়া তাহার উপর পাড়িবে। পল্লীর ধোয়ানি জল যাহাতে কোন অব্যবহার্য্যজল জলাশয়ে বা মাঠে আসিয়া পড়িতে পারে, তাহার সুব্যবস্থা থাকা উচিত ; সে পক্ষে কোনরূপ বাধা থাকিলে পল্লীর মধ্যেই জল জমিয়া
বসিতে থাকিবে ও পল্লীকে সোতা ও অস্বাস্থ্যকর করিবে ।
আমাদের পল্লীগ্রামের গৃহনির্ম্মাণপ্রণালীর কতকটা উন্নতি করিবার চেষ্টা করিতে হইবে। দ্বিতল গৃহ যে অনেক বেশি স্বাস্থ্যকর তাহা পুর্বোক্ত আলোচনা হইতে সহজেই বোধগম্য হইবে। কৃষকদিগের জন্য স্বল্প ব্যয়ে বংশ বা কাষ্ঠনির্ম্মিত দ্বিতল গৃহ নির্ম্মাণ করিতে পারা যায় কি না, তাহা আলোচনার যোগ্য। অন্ততঃ গৃহগুলির মেঝে যাহাতে উচ্চ হয়, তাহার চেষ্টা করিতে হইবে। বৈজ্ঞানিক প্রবন্ধ লেখককে সম্ভব ও আপাততঃ অসম্ভব সকল বিষয়েই আলোচনা করিতে হইবে। কি উপায়ে দেশের স্বাস্থ্যের সর্বাপেক্ষা অধিক উন্নতি হইতে পারে, তদ্বিষয়ে আমাদের সুস্পষ্ট ধারণা থাকা আবশ্যক। জার্ম্মাণিতে অনেক নগর নূতন প্রণালীতে গঠিত হইয়াছে, আম্মদ্দেশে ছোট সহর ও পল্লীগুলি সেরূপ প্রণালীতে গঠিত হইতে পারে কি না। তাহা বিবেচ্য। আমাদের সুস্বাদু-সলিলা নদীগুলির জল যাহাতে দেশের দূরবত্তী পল্লীসমূহের লোকেরও ব্যবহারে আইসে তাহার চেষ্টা করিতে হইবে । ইংলেণ্ডে অনেক পল্পীর জল শতাধিক মাইল দূর হইতে নলে আনীত হয় । দেশে এই সকল সংস্কার আরব্ধ হইলে র্যাহাদিগের সর্বাপেক্ষা অধিক লাভের সম্ভাবনা দুর্ভাগ্যক্রমে সৈই ইঞ্জিনিয়ারগণ আমাদের দেশের সর্বাপেক্ষা নির্বােক সম্প্রদায়! আশা করি, তাহারা এ বিষয়ে একটু বাক্যক্ষুর্ত্তি করিবেন।
Ëनिदान्न°5ीय ख्छेiछार्थ ।

